
ABSTRAK 

Komposisi kimia yang terkandung dalam minyak pati bagi kedua-dua spesies Zingiber 

officinale (Zingiber officinale var. officinale Roscoe dan Zingiber officinale var. 

rub rum Theilade) telah dikaji. Penyulingan hidro dilakukan ke atas rizom kedua-dua 

spesies Zingiber officinale telah menghasilkan minyak pati dalam julaf 1.40 % -

1.50 %. Minyak pati yang diperolehi telah dianalisis menggunakan Kromatografi Gas 

Pengesan Pengionan Nyala (GC-FID) berturus kapilari jenis ATTM-5MS. Sebatian

sebatian meruap di dalam minyak pati ditentukan dengan mengira Indeks Kovats dan 

dibandingkan dengan nilai Indeks Kovats piawai. Hasil analisis yang diperoleh 

mengesan 24 sebatian meruap dalam rizom Zingiber officinale var. officinale Roscoe 

(halia). Manakala bagi rizom Zingiber officinale var. rubrum Theilade (halia bara) 

sebanyak 28 sebatian meruap telah dikesan. Sebatian-sebatian meruap utama yang 

dapat diramalkan melalui nilai Indeks Kovats dalam rizom Zingiber officinale var. 

Officinale Roscoe adalah a-humulene (12.03 %). Manakala a-humulene (6.11 %) dan 

4-hydroxycinnamic acid (6.11 %) dan sebatian pentadecane (6.75 %) merupakan 

sebatian meruap yang utama dalam sampel Zingiber officinale var. rub rum Theilade. 

ABSTRACT 

The chemical compositions of the essential oils from two species of Zingiber 

officinale (Zingiber officinale var. officinale Roscoe and Zingiber officinale var. 

rubrum Theilade) have been investigated. Hydro distillation of dry rhizomes in both 

species produced essential oils in the range of 1.40 % to 1.50 %. The oils were 

analyzed by capillary Gas Chromatography Flame Ionization Detector (GC-FID) 

column ATTM-5MS. The constituents calculating were predicted by the value of 

Kovats Index and then comparing them with standard's Kovats Index. This study 

showed that 24 volatile compounds have been identified from rhizomes Zingiber 

officinale var. Officinale Roscoe (ginger), whereas rhizomes of Zingiber officinale var. 

rubrum Theilade produced are 28 volatile compounds. The major compound in 

rhizomes of Zingiber officinale var. Officinale Roscoe is a-humulene (12.03 %), 

whereas a-humulene (6.11 %) and 4-hydroxycinnamic acid (6.11 %) and pentadecane 

(6.75 %) were found to be major compound of the rhizomes ofZingiber officinale var. 

rub rum Theilade. 

BAD 1 

PENDAHULUAN 

1.1 TUMBUHAN HERBA 

Perubatan herbalisme merupakan antara kaedah perubatan altematif yang paling 

popular di kalangan masyarakat di Malaysia amnya, dan kursusnya di negara-negara 

lain. Sejak beribu-ribu tahun dahulu, manusia telah menggunakan pelbagai jenis 

tumbuhan untuk mengubati pelbagai jenis penyakit. Mengikut beberapa jumal 

saintifik, tidak kurang daripada 40 % ubat-ubatan moden menggunakan khasiat 

daripada tumbuh-tumbuhan. Lebih daripada 75 % penduduk dunia bergantung kepada 

tumbuh-tumbuhan yang bertujuan untuk perubatan dan kesihatan. Malahan 

dianggarkan bahawa satu per tiga daripada ubat-ubatan yang dipreskripsi di Amerika 

Syarikat mengandungi bahan tumbuhan, sementara 120 jenis ubat yang penting 

dipreskripsikan berasal daripada tumbuhan. 

Sejak kurun dahulu lagi, herba telah digunakan sebagai surnber dalam 

perubatan. Turnbuhan herba sentiasa dikaitkan dengan upacara keagamaan sesuatu 

kaurn. Menurut kajian yang dibuat oleh Poucher (1942), di mana pada masa dahulu 

budaya masyarakat Cina kuno menggunakan setanggi (gaharu) di tokong Cina sebagai 

upacara sembahyang. Masyarakat Cina mengetahui bahawa bau-bauan yang dipakai 

oleh seseorang akan memberikan badan yang segar dan berbau wangi. Selain itu herba 

juga dapat digunakan sebagai perasa kepada makanan. Masyarakat dari negara 

Babylon, Yahudi, Parsi dan India, menggunakan bau-bauan herba bagi mendamaikan 

tuhan rnereka (Poucher, 1942). Mandian herba dan wangian daripada setanggi 

(gaharu) juga amat popular pada awal tamadun orang-orang Mesir, Greek dan Rom. 

Penggunaan ubat-ubatan tradisional di Asia terutamanya India, China, Korea, 

Filipina, Indonesia dan Thailand arnat pesat. Sebagai contohnya, pengekstrakan 

ginseng dari negara Korea telah dipasarkan dan digunakan oleh rarnai orang secara 

meluas (Fasihuddin dan Hasrnah, 1993). Malahan negara Indonesia juga terkenal 

dengan jarnu yang dihasilkan daripada akar-akar kayu, bunga-bungaan dan tumbuhan 

herba. 

Jika dikaji secara rnendalarn, jarnu-jamu yang dihasilkan ini adalah daripada 

beberapa jenis tumbuhan yang rnernpunyai spesies Zingiberacea tertentu, contohnya 

cekur (Kaemferia sp.), Jengkuas (Alpinia sp.), kunyit (Curcuma sp.), Jernpoyang 

(Zingiber sp.) dan lain-lain lagi (Soepad Me et al., 1988). Rekod terawal penggunaan 

tumbuh-tumbuhan herba di Malaysia telah dieatatkan oleh seorang pengkaji bernarna 

Munshi Ismail di Pulau Pinang pada tahun 1886 dan beberapa laporan lain yang 

berkaitan telah diterbitkan (Fasihuddin dan Hasrnah, 1993). 

Selain daripada penggunaannya sebagai campuran dalam ramuan perubatan 

tradisional, ia juga banyak digunakan sebagai bahan perisa dalam makanan dan 

kosmetik. Herba menjadi semakin popular dalam penggunaan kosmetik. Herba asli 

juga terdapat di dalam produk yang berjenama mahal. Selalunya herba ditemui dalam 

krim muka, losyen tangan, deodoran, syampu dan pencuci rambut (Keville, 1999). 

1.2 AROMA TERAPI 

Aromaterapi merupakan sejenis perubatan yang menggunakan minyak pati daripada 

tumbuh-tumbuhan, iaitu minyak yang digunakan untuk kesihatan psikologi dan 

fizikal. Pakar-pakar aromaterapi mempercayai bahawa aroma asli ini mempunyai 

kesan psikologi terhadap tubuh badan man usia. Penyelidikan minyak pati telah lama 

dijalankan dengan terbuktinya pada abad ke-7 hingga abad ke-13, di mana terdapat 

banyak produk berasaskan minyak pati diterokai oleh ahli sains antaranya A vicenna di 

negara Arab (Weiss, 1977). Minyak pati merupakan sumber yang utama dapat 

memberikan kesan psikologi dan fizikal apabila digunakan dengan kaedah yang betul 

dan selamat. 

Minyak pati adalah bahan mudah meruap yang dihasilkan daripada reaksi 

metabolik sekunder tisu-tisu tumbuhan. Minyak pati tulen merupakan bahan haruman 

yang kompleks diperolehi dari pundi minyak bunga-bungaan, buah-buahan, akar kayu, 

bijirin dan kulit pokok (Poucher, 1942). Minyak wangi yang sering digunakan oleh 

sesetengah orang bukanlah daripada minyak pati yang tulen. Minyak wangi 

mengandungi bahan kimia yang tidak asli dan tidak memberikan kesan teraupatik ke 

atas penggunanya. Bau minyak pati dikaitkan bukan sahaja meransangkan otak untuk 

menimbulkan kesan yang positif, malahan bau-bauan asli ini masuk ke dalam peparu 

lalu memberikan kebaikan terhadap bahagian fizikal penggunanya. 

1.3 HALlA DAN PERKEMBANGANNYA 

Dalam famili Zingiberacea yang dipilih bagi kajian ini adalah genus Zingiber, 

di mana spesies yang dikaji ialah Zingiber officinale var. officinale Roscea dan 

Zingiber officinale var. rubrum Theilade. Spesies Zingiber officinale var. officinale 

Roscea yang juga dikenali sebagai halia dalam masyarakat Melayu, manakala lio 

dalam masyarakat Bajau di Malaysia mudah ditanam di tanah yang subur. Bagi 

spesies Zingiber officinale var. rub rum Theilade pula dikenali sebagai halia bara atau 

halia merah oleh masyarakat Melayu. Menurut Larsen et al. (1999), Zingiber 

officinale var. Officinale Roscea adalah di antara tiga spesies paling komersial selain 

daripada Curcuma domestica (kunyit) dan Elettaria cardamomum (L.) Maton (buah 

pelaga). 

Famili Zingiberaceae adalah satu famili tumbuhan yang berguna dari segI 

ekonomi di Malaysia. Famili ini senang untuk dibezakan melalui bau halia apabila 

daun tumbuhan ini dipatahkan. Dalam famili Zingiberaceae terdapat sebanyak 30 - 40 

spesies telah digunakakan dalam perubatan tradisionaI. Beberapa genus yang penting 

dalam perubatan adalah Zingiber, Curcuma, Alpinia dan Amomun (Wan Fadhilah, 

2001). Secara keseluruhan spesles Zingiber digunakan terutamanya bagi 

menyelesaikan masalah kaum wanita. 

Kajian ini dicadangkan selepas melihat kejayaan pada kajian-kajian lepas 

berkenaan dengan minyak pati daripada famili Zingiberacea yang telah dikaji sebelum 

ini iaitu Zingiber spectabile Giff., Apinia galanga (L.) Sw., dan Zingiber officinale 

(Syed, 2001). Maka pemilihan spesies Zingiber officinale var. officinale Roscea dan 

Zingiber officinale var. rubrum Theilade dalam kajian ini dapat membantu 

membangunkan dan memperkembangkan lagi jumlah kajian dalam famili 

Zingiberaceae. 

Memandangkan kajian fitokimia dan biologi merupakan dua kajian yang 

penting dalam era global, maka penyelidikan ini lebih menjurus kepada kajian ini . 

Spesies-spesies Zingiberaceae telah digunakan dalam perubatan tradisional di China 

dan India lebih kurang 2500 tahun dahulu. Kini rizom halia ditanam di Thailand dan 

Malaysia bagi tujuan perubatan tradisional dan moden. Di Asia, halia liar lebih banyak 

digunakan dalam penyediaan herba tempatan. Di kalangan masyarakat pribumi di 

Borneo, spesies Zingiberacea telah direkodkan sebagai bahan mentah yang paling 

penting dalam bidang perubatan tradisional. 

1.4 OBJEKTIF 

Objektif penyelidikan ini adalah bertujuan untuk mengekstrak minyak pati daripada 

halia (Zingiber officinale var. officinale Roscoe) dan halia bara (Zingiber officinale 

var. rub rum Theilade) dengan menggunakan kaedah penyulingan hidro. Kemudian 

komponen kimia yang terkandung dalam minyak pati tersebut dianalisis dengan 

menggunakan kaedah Kromatografi Gas Pengesan Pengionan Nyala (GC-FID). Untuk 

mengetahui komponen-komponen kimia dalam minyak pati melalui pengiraan Indeks 

Kovats. 

ULASANPERPUSTAKAAN 

2.1 PENGENALAN 

Ulasan perpustakaan yang dibuat oleh saya untuk rnengkaji minyak pati dalam nzorn 

halia, Zingiber officinale var. Officinale Roscoe dan rizom halia bara, Zingiber 

officinale var. rub rum Theilade me lib atkan beberapa sumber rujukan iaitu daripada 

jurnal-jurnal, ensi\dopedia, buku-buku, majalah pendidikan dan sumber internet. 

2.2 SEJARAH DAN PERKEMBANGANNYA 

Halia merupakan tumbuhan daripada farnili Zingiberaceae yang boleh diklasifikasikan 

sebagai tumbuhan yang ben zorn dan berumpun. Halia atau nama saintifiknya Zingiber 

officinale, dipercayai berasal daripada perkataan bahasa Arab iaitu 'Zanjabil'. Di 

dalam bahasa Sanskrit, halia dikenali sebagai gingebera membawa maksud akar 

bertanduk (hom-root) (Keville, 1999 & Wan FadhiJah, 2001). Manakala dalam bahasa 

Latin dan Greek Lama, halia lebih dikenali sebagai zingiber, dalam bahasa Sepanyol 

sebagai gengibre, dalarn bahasa Perancis pula sebagai ginjgimbre dan bahasa Inggeris 

halia dikenali sebagai ginger (Keville, 1999). 

Menurut buku Ginger of Penisular Malaysia and Singapore keluaran tahun 

1999, famili Zingiberaceae mempunyai 1200 spesies, di mana sebanyak 1000 daripada 

spesies itu terdapat di dalam hutan tropika Asia. Lebih kurang 24 genera dan 600 

spesies halia yang terdapat di rantau Asia termasuklah di kawasan Malaysia, 

Indonesia, Brunei, Singapura, Filipina dan Papua New Guinea. Di dalam buku ini juga 

tercatat sebanyak 18 genera di Semenanj ung Malaysia dan Singapura (Larsen et at. 

1999). Manakala Holturn (1950) merekodkan 13 spesies dan 6 genera di Semenanjung 

Malaysia dan kemudiannya disemak semula oleh Theilade (1998), di mana 

menunjukkan penambahan spesies sebanyak 19 dan 7 genera Zingiber dilaporkan. Di 

Sarawak sebanyak 17 spesies Zingiber dan 20 spesies di Sabah telah direkodkan oleh 

Theilade dan Mood (1999) (Wan Fadhilah, 2001). 

Di antara jenis-jenis halia yang biasa dikenali adalah halia (Zingiber officinale 

var. officinale Roscoe), halia bara (Zingiber officinale var. rubrum Theilade), halia 

padi (Zingiber officinale Rosceo), lempoyang (Zingiber zerurnbet Smith), lempoyang 

bitam (Zingiber ottensii Valeton) dan bonglai (Zingiber montanum (Koenig) Theilade 

comb. nov.). Halia serta varieti-varietinya iaitu halia bara, halia udang dan halia padi 

(Zingiber officinale) dan lempoyang hitam (Zingiber ottensii) lazirnnya digunakan 

dalam makanan serta perubatan tradisional untuk mengubati pelbagai penyakit. 

Manakala tepus tanah (Zingiber sp ectabile Griffith) semakin popular sebagai tanaman 

hiasan kerana jambak bunganya yang unik dan menarik. 

Rizom halia (Zingiber officinale) telah dikomersialkan secara meluas ke 

seluruh negara. Spesies Zingiber officinale ini telah ditanam di kawasan tropika Asia 

sejak berzaman-zaman dahulu lagi. Menurut kajian yang dibuat oleh Van Beek et al. 

pada tahun 1987, halia telah digunakan sebagai rempah ratus oleh manusia sekurang-

kurangnya sudah 25 abad. Halia telah direkodkan sebagai tanaman di Malaysia 

semenjak zaman kesultanan Melayu Melaka iaitu pada tahun 1416. 

Di India dan wi I ayah selatan China, halia ditanam sejak zaman dahulu, di 

mana ia merupakan salah satu rempah yang terbaik dan tertua dalam famili 

Zingiberaceae. Sejak dahulu sehingga sekarang halia merupakan barang dagangan 

yang menguntungkan dari timur ke dunia barat, di mana ia digunakan sebagai intipati 

dalam makanan, manisan, kuih muih, minuman dan perubatan tradisional (Larsen et 

al., 1999). 

Di negara-negara Barat seperti England, Perancis, Jerman dan lain-lain, halia 

digunakan sebagai perasa dalam kek, biskut, roti, puding, sup, jeruk dan minuman 

ginger beer. Rizom halia (Zingiber officinale) mempunyai permintaan yang tinggi di 

sebagai rempah dan digunakan dalam pelbagai masakan terutamanya masakan Cina 

(Faridah, 2003). Pada tahun 1978 dikatakan perusahaan tanaman halia di 

Semenanjung Malaysia adalah pada keseluruhannya kecil-kecilan untuk memenuhi 

keperluan pasaran tempatan (Bank Pertanian Malaysia, 1978). 

2.3 JENIS HALlA 

2.3 .1 Ciri-ciri Fizikal Halia 

Zingiberaceae merupakan famili jenis monokotiledon yang mempunyai kadar 

pertumbuhan serta membiak dengan cepat dan paling sesuai hidup di tanah yang 

subur (Bank Pertanian Malaysia, 1978). Tumbuhan halia boleh hidup lebih dari satu 

musim, di mana halia mudah diperolehi di pasaran. Halia sesuai ditanam di atas batas 

yang telah digemburkan dan gaulkan tanah bersama-sama dengan baja kompos. 

Potongan kecil rizom halia ini ditanam dalam jarak lebih kurang 30 hingga 50 

cm antara satu halia dengan halia lain (Holttum dan Enoch, 1995). Bahagian tunas ini 

akan menghasilkan pucuk dan seterusnya membesar menjadi pokok halia dalam masa 

lapan atau sembilan bulan. Manakala bahagian rizom akan terus bercabang, 

menghasilkan tunas yang baru dan bahagian rizom yang tua akan reput (Bank 

Pertanian Malaysia, 1978). 

2.3.2 Halia (Zingiber officinale var. officinale Roscoe) 

Halia juga dikenali sebagai halia makan digunakan di dalam kehidupan seharian (Foto 

2.1 di Lampiran A). Halia mempunyai rizom yang berwarna kuning pucat (Larsen et 

at., 1999). Batang halia biasa berdaun, licin kecuali rerambut pendek berdekatan 

pangkal setiap helaian daun. Salut daun berwarna merah jambu di pangkal. Perrnukaan 

atas daun licin, manakala perrnukaan bawah daun sedikit rerambut. Skapus jambak 

bunga radikal tegak, tirus dan salut tersusun padat. 

